
Fanamarihana : Ity fanadihadiana ity dia notanterahina tamin’ny Faritra 13 sy mpiara-monina 26 tao anatin’ny famolavolana ny paik’ady iasan’ny FIDA (COSOP) mandritra ny fe-potoana 2006-2012. Ny fitantarana ny zava-misy dia nosoratana taorian’ny fitsidihina nataon’ireo tarika AMED tamin’ireo kaominina tamin’ny Aprily 2006. Ny tetika AMED (approche des moyens d’existence durable, na fanadihadiana mifototra amin’ny fahafaha-mivelona maharitra) dia manome laharam-pahamehana ny fanomezana ny fitenenana ireo sahirana mba hahafantarana ny sakana, ny hery ary ny hetahetan’izy ireo, mba hampidirana azy ireo koa amin’ny paik’ady ho an’ny fampandrosoana maharitra. Izay voalaza ato anatin’ity fanadihadiana ity dia ireo izay nolazain’ireo mpiara-monina taminay, ka tao anatin’izany ireo tena sahirana. Tsy milaza akory ity fanadihadiana ity fa feno avokoa izay voalaza.

Alohan’ny idinanay tany an-tsaha, dia nandalo kely tao amin’ny Faritra Analamanga aloha izahay nihaona sy nidinidika tamin’ny tompon’andraikitry ny faritra mba hamaritra ilay kaominina anaovana ny fanadihadiana, avy eo izahay nihaona tamin’ny Lefitra voalohan’ny kaominina Alasora mba hifidy ny fokontany ho tsidihana satria moa ny kaominina dia mifanakaiky amin’ny renivohitra sady ahitana olana amin’ny fananantany ihany koa.  
Tafiditra ao anatin’ny faritra mifanakaiky amin’ny renivohitra ny kaominina ambanivohitry Alasora izay avy ao atsimo antsinanana no misy azy, ary folo kilometatra miala amin’ny ivon’ny renivohitra no misy ny tànana. Misy fiantraikany be dia be eo amin’ny fiainan’ny mponina ny fifanakaikezan’ny kaominina amin’ny renivohitra izay manana mponina eo amin’ny 2 tapitrisa eo ho eo ny isany. Nanolo-kevitra anay ny Lefitra voalohany sy ny Lefitra faharoan’ny Ben’ny tanàna ny hanaovana ny fanadihadiana any amin’ireto fokontany roa ireto dia ny fokontanin’Ambohidrazaka sy ny fokontanin’Ambodivoanjo satria any amin’ireo fokontany ireo no ahitana mahantra betsaka indrindra no ahitana ihany koa ireo fototr’olana nofaritana izay tena manaitra indrindra. Tsara marihina fa mifanila ireo fokontany roa ireo, tanety iray ihany no mampifanelanelana  azy.
Natombokay tamin’ny resadresaka niaraka tamin’ny Lefitra voalohan’ny Ben’ny tanàna ny fanadihadihana, avy eo niaraka tamin’ireo Filohan’ny fokontany roa lahy ny andronay ny 1 aprily 2006. Narahana fivoriana niaraka tamin’ireo ray aman-dreny, ary ireo tompon’andraikitra eo anivon’ny fokontany sy mpikambana ao anatin’ny komitin’ny fampandrosoana ny fokontany izany. Ny Lefitry voalohan’ny Ben’ny tanàna no nanolotra ny fivoriana. Satria moa tsy dia lavitra loatra ny tanan-dehibe no misy ireo fokontany roa ireo, dia  mody an-drenivohitra ny ekipa no matory isaky ny alina. Nohon’ny olana teo amin’ny serasera sy fandaminana teo amin’ireo fokontany roa ary ny kaominina Alasora, dia efa niandry anay nandritry ny adiny iray sy sasany mahery ireo olona tonga handray anjara amin’ny fivoriana. Ankoatr’izay, dia noraisin’ny olona ho tetik’asa tonga hamatsy vola ireo seham-pambolena ny fahatongavanay tany an-toerana voalohany. Arak’izany dia efa niara-nanomana ireo tantsaha tonga teo ny hampanitsiana ny dinidinika any amin’ny filana hanamboarana ilay toha-drano, ny famatsiana fitaovam-pamokarana sy zezika.  
Rehefa avy nanolotra ny fialan-tsiny noho ny fahatarana izahay, dia nohazavainay kosa avy eo ny anton-dianay sy ny tanjon’ny fanadihadiana ary dia nizotra tsara ihany ilay fihaonana voalohany. Nahafahanay sahady nahafantatra ireo karazana sokajy misy eo anivon’ny fiaraha-monina roa anatin’ny fokontany izany sady nahafantarana ihany koa ireo tokatrano anaovana ny fanadihadiana. Ireo tompon’andraikitra eo anivon’ny fokontany kosa dia nanao izay hampalalaka azy mba hiaraka aminay rehefa manao ny fitsidihina eny anivon’ny tokatrano. Vita soa aman-tsara koa ny sarintany ara-tsosialin’ny fokontany. Ny faharoan’ny volana aprily taona 2006, tokony ho tamin’ny 4 ora sy sasany hariva dia nisy fivoriana faharoa indray natao nentina namerenana ireo vaovao rehetra voahangona sy nandinihana ny tanjak’ireo mahantra sy ireo hery azo trandrahina ao anatin’ny faritra. Dia nozarainay tamin’ireo mpandray anjara koa ny fomba fahitanay ireo karazana sokajy misy ao amin’ny fiaraha-monina, manomboka amin’ny tena mahantra ka hatramin’ireo tena manankarena. Ankoatr’izay, niara-nanaiky ny rehetra fa ny famporisihana sy ny fampiroboroboana ny famboloena légioma sy anana ary ny fiompiana izay azo trandrahina tsara mandritry ny ririnina dia manome varavarana ivoahan’ireo tena mahantra ao amin’ny fiaraha-monina.    
Ao amin’ny fairtra afovoany avaratry ny kaominina moa no misy ny fokontanin’Ambodivoanjo sy ny fokontanin’Ambohidrazaka. Saika honahona no mamaritra ireo fokontany ireo ao amin’ny ilany avaratra, antsinanana ary andrefana (zara fa misy 1/10n’ny toerana ambany), ny tanimbary sy ny tany ambany ambolena voly légioma sy anana kosa no mameno ny ambiny. Miorina ety ambaniny tanety, izany hoe amin’ny faritra ambanin’ny sompirana izay miainga avy eo amin’ny havoanan’Alasora manoloana ireo lemaka ireo tanàna. 
Latsaky ny 20% kosa ny faritry ny tanety ao anatin’ny faritr’ireo fokontany roa ireo, dia feno trano sy fasana. Vitsy dia vitsy ny faritra tsy misy n’inona n’inona (latsaky ny 10%), ary farany saika misolampy avokoa ireo kisilasila ao amin’ireo havoana. 
Miisa 3.040 ny fitambaran’ny isan’ny mponina ao amin’ireo fokontany roa ireo (1.640 hoan’ Ambodivoanjo ary 1.400 hoan’Ambohidrazaka), izay tanora avokoa ny ankamaroany (latsaky ny 16 taona ny antsasany manila). Raha ny voalazan’ireo tompon’andraikitra eo anivon’ny fokontany dia mihoatry ny 80%n’ireo tokatrano dia mpamboly avokoa, na manao ny fambolena no fotom-pivelomany. Na izany aza, dia  latsaky 25% ireo tena tsy miaina fotsiny afa-tsy amin’ny fambolena. Fa amin’ny ankapobeany, dia manana sehatr’asa hafa ahafahany mameno ny fidiram-bolany ireo mpamboly.  

Ireo fanamarihana voalohany
Saika voatrandraka avokoa ny ampahany betsaka amin’ny farim-pambolena. Ireo faritra misy honahona sisa tavela, izay mbola manano-sarotra ny manajary ireo tany fompotra raha miaraka amin’ny teknika ampiasain’ireo tantsaha amin’izao. 

Ahitana fizarazarana ara-jeografika koa ireo trano fonenana izay miankina amin’ny ambaratongam-pahantrana, ireo mahantra dia mipetraka amin’ny manodidina ny toerana ambany rehetra, ireo manankarena indray mipetraka akaikin’ny lalana. Voatsikaritray  ihany koa fa sady ahitana trano vita biriky manta mitafo bozaka miorina eo anilana trano vita biriky masaka mitafo fanitso na taila. Izany no ahitana taratra ny marim-panan’izay monina ao aminy. Ny fahazoana herin’aratra ihany koa dia miankina amin’ny ambaratongam-panana harena.   
Tantara kely 
Alasora dia miorina eo amin’iray amin’ireo tendrombohitra masina roaambinifolo tamin’ny andron’ny faha-mpanjaka teto Imerina ka mbola betsaka ireo olona mbola tonga manamasina azy. Ambohidrazaka sy Ambodivoanjo dia miorina eo amin’ireo faritra nisy ireo Hova taloha sy ireo andevo tamin’izany.   
Tamin’ny taona 1998, dia simba ilay toha-dranon’ny Andriambato ao Antaingirika izay nahafahana nanondraka ny lemak’Alasora. Io fahasimbana io no nahatonga an’ireo mpamboly vary voatery niandry orana na tsy namboly intsony mihitsy aza  ny tanimbariny. Nampihena ny velaran’ny tanimbary voavoly izany izay lasa tany fambolena anana sy légioma. Arak’izany dia nihena ny voka-bary niakatra. Izany ihany koa no nahatonga ireo varotra tanimbary mba afahana nandoa  ireo trosa nalaina tany amin’ireo mpanjana-bola. Betsaka ireo tany arak’izany no niova tompo ka anisan’ny ny mividy ireo manankarena avy any an-tanan-dehibe ary tsy avy eo an-toerana.   
Tato anatin’ny roa taona izay dia voatsikaritray ihany koa ny fitombon’ny mponina vokatry fahatongavan’ireo mpifindra-monina vaovao ; Ireto farany moa dia efa niorim-ponenana sy nanangana trano. Tsara marihana fa betsaka ireo mpiasa any an-drenivohitra nisafidy ny hipetraka any an-toerana nohon’ny halafosan’ny hofan-trano any amin’ny tanan-dehibe, na dia mitombina koa aza ny mifanohitra amin’izany nohon’ny fiakaran’ny saran-dalana entina mamonjy asa. 

Ny krizy tamin’ny taona 2002 dia niteraka tsy fisian’asa ara-teknika teo anivon’ireo orinasa afak’haba, izay toerana iasan’ny ankamaroan’ireo mponina eo an-toerana  ka niteraka fahantrana ho an’ireo fianankaviana izay mivelona amin’io asa io. Ny taona 2002 ihany koa dia nahitana fahantran’ireo mponin’ny renivohitr’Antananarivo, izay nahavoatery azy ireo hampitombo ny fihinanana anana. Na izany aza, dia afaka nanararaotra ireo tompona tanimboly lonaka tsara satria nitombo ny filàna teny an-tsena.    
Tsara marihana ihany koa fa zava-dehibe ho an’ny faritra sy ho an’ireo tanora eo an-tanàna ny fanamboarana ilay « lalam-baovao » (by pass) tamin’ny taona 2004.  
Ireo fikambanana sy sampan-daraharaha misy 
Ahitana fikambanana tantsaha ao anatin’ny fokontany Ambodivoanjo. Nahazo famatsiana ara-bola tamin’ny fandaharan’asa Tantsoroka ho an’ny tontolo ambanivohitra (PSDR) ny rafitra fikambanam-behivavy iray  manjaitra antsoina hoe Ezaka. Maro be koa ireo izay te-hanararaotra, saingy tapaka an-dalana ny fizotran’ny fangatahana noho ny fisian’ireo olona manao fiavin’ny tafara. Arak’izany, dia saika nalain’ireo olona voalaza farany ireo ho azy irery ireo fitaovana natolotry ny PSDR. Saika olona misy atao avokoa moa ireo olona mpanararaotra ireo saika hanambaka fotsiny ireo mahantra. Ireo manam-pahefana teo anivon’ny fokontany moa no nampahalala anay io zava-misy io. Izany no mahatonga ireo mponina sasany amin’izao tsy mety intsony hanangana fikambanana hafa.   
Ny OTIV (OMBON-TAHIRY IOMBANANA VOLA – Fikambanana tsy miankina mamatsy vola) dia manana birao eo anivon’ny renivohitry ny kaominina. Saingy tsy mifanaraka amin’ireo tantsaha mahantra ny mari-pitsarana amin’ny fahazoana famatsiam-bola (tsy maintsy mametraka tahiry mandritry ny 3 volana misesy, ary manana fitaovana na fananana azo atao antoka). Tsy ahitana betsaka ireo toeram-pivarotana fanafodim-biby sy fambolena ao an-toerana sady tsy misy mpanao asa-tanana manamboatra ireny fitaovam-pamokarana sy fivarotana fitaovana ihany koa.  

Hoy indrindra ingahy Razanadrakoto André, sady mpamboly tompona tany no mpikambana ao amin’ny komitim-pokontany, izay nitantara taminay fa « Mila vola ny asa fambolena, indrindra eo amin’ny fahazoana fitaovam-pambolena mba hanomanana ny tany, hividianana zezika simika sy zezika-pahitra hoan’ireo voly légioma sy anana, hividianana ireo fanafodim-biby sy ho an’ny fambolena. Mba te-hiditra ho mpikambana ao amin’ny OTIV izahay saingy tsy manana fahafahana ny amin’izany. Mbola sarotra ho anay ny mamory ireo fepetra takiana amin’ny fametrahana tahiry, ary indrindra ny fanomezana ireo antoka ara-materialy ; Ankoatr’izay, izahay koa tsy te-higadra raha santria ka tsy vitanay ny mamerina ny vola aram-potoana, kanefa betsaka ireo loza mety hitranga »   

Ny fiaim-piainana eo anivon’ny fiaraha-monina 
Manampy betsaka amin’ny fidiram-bolan’ny fianankaviany ireo vehivavy, na amin’ny fikaramana an-tsaha (hoan’ny fambolem-bary : fanetsana, fiavana, fitaomana, fivelezana vary ; hoan’ny fambolena légioma sy anana : fanondrahana, fiavana, fitaomana zezika…), na mirotsaka ho mpiasa (any amin’ireny orin’asa afak’haba, manasa lamba, asa an-trano, fitaomana biriky na rano…) na ihany koa mivarotra amoron-dalana, fiompiana akoho, peta-kofehy, varotra  rano ho an’ny fianankaviana hafa… Ireo asa ireo dia ataony ankoatry ny raharaha fanao amin’ny andavan’andro :  
· Ao an-trano : fikarakarana sakafo, maka kitay, matsaka, mandio trano, manasa lamba, mikarakara ny vady aman-janaka, miantsena 

· Eny an-tanimbary : Manongotra ireo ketsa tanora, manetsa, miava, mitaom-bary, mively vary, manahy vary, mikororoka, miandry ny vary nahahy, mitoto vary…  
· Hoan’ny fambolena légioma sy anana : mamboly, mamindra, manondraka, manototra, mamafy fanafody, mitango, mivarotra ny vokatra 

· Hoan’ny fiompiana madinika : manome hanina ny akoho, mivarotra ny vokatra

Amin’ny ankapobeany dia sady be asa kokoa nohon’ny lehilahy sady betsaka kokoa ny ora iasan’ireo vehivavy ao anatin’ny indray andro, kanefa tsy mba mandray anjara amin’ny fanapahan-kevitra raisina amin’ny fandaniana ny vola akory izy ireo. Tsy manam-potoana ho azy manokana ireo vehivavy ireo. Matetika dia mihoatra ny heriny ny asa vitany. Ohatra ny notantarain-dramatoa Razafindramanana Pauline taminay, dia toy izao ny fizotran’ny andro anankiray iasany :

-5 ora maraina ka hatramin’ny 6 ora sy sasany : mikarakara ny sakafo maraina sy ny raharaha ao an-trano

6 ora sy sasany ka hatramin’ny 11 ora : miasa any an-tsaha (na mamboly na manetsa, na miava)

11 ora ka hatramin’ny 1 ora tolak’andro : Maka kitay sy mantsaka ary mikarakara ny sakafo atoandro

1 ora tolak’andro ka hatramin’ny 5 ora: miasa any an-tsaha (miava, manondraka, mamafy zezika, mioty vokatra)

5 ora ka hatramin’ny 6 ora: mitoto vary, mikarakara sakafo hariva    
Ramatoa Razanabololona Honorine, sy ny vadiny ary ireo zanany efatra dia ao amin’ny trano kely, miefitra tokana, mirefy 2m amin’ny 3 m no mipetraka. Tsy manana tany azo ambolena ny fianankaviany. Manao ampahany izy amin’ny voly légioma sy anana ataony ka toy izao ny fizarana ny vokatra : ny iray ampaha-telony an’ny tompon’ny tany ary ny roa amapahatelony no an’ny fianankaviany. Mikasika ny fitaovana indray dia angady iray, lapela iray ary antsy be fanapahana sy siny fanondrahana no mba fitaovam-pamokarana ampiasan’izy ireo. Tsy manana fahafahana hampiasa zezika akory izy amin’ny famboleny. Satria moa tsy manana tanimbary izy ireo, dia voatery mividy vary foana ny fianankaviany mandritry ny taona. Indroa isan’andro ihany no mihinam-bary ry zareo (vary sosoa amin’ny maraina ary vary maina amin’ny alina). Momba ny sakafo atoandro indray dia na tsy mihinana mihitsy izy ireo na mihinana zavatra hafa (katsaka, mangahazo, vomanga). Mbola mianatra ao amin’ny sekoly fanabeazana fototra ny iray amin’ireo zanany ary ireo 3 hafa kosa manampy azy ireo amin’ny asa an-tsaha. Ny vadiny dia mivarotra ny heri-tsandriny amin’ny fitaomana entana sy mikarama an-tsaha mandritry ny fotoam-pambolena.   
6 andro isan-kerinandro no anangonana ny vokatry ny fambolena légioma sy anana ary amidy any Antananarivo amin’ny alalan’ireo mpivarotra mpanelanelana sy ireo fianankaviana sahirana maka entana trosa ary mandoa vola isaky ny avy mivarotra ny hariva avy any Antananarivo ihany koa. Izany no mba loharanom-bola fototra an’izy ireo. Ny hafa kosa dia ny fikaramana an-tsaha, na miasa any amin’ireny orinasa afak’haba ireny, misy ny manjono sy ny miantoka ireny vokatry ny fambolena anana sy légioma ireny.    
Ireo tena mahantra dia tsy mihinam-bary in-telo isan’andro. Amin’ny atoandro dia mangahazo na katsaka no hanin’izy ireo. Ho an’ny sasany kosa dia mihinam-bary in-telo isan’andro ihany izy saingy ahenany kosa ny fatram-bary arotsaka isaky ny mihinana. 
Ireo lehilahy indray amin’ny ankapobeany no misahana ireo asa rehetra mila heri-tsandry, ho an’ny fambolem-bary ary : ny vadi-bainga, fanaovana herse, fanosena, ny fiavana miaraka amin’ny fitaovana fiavana, ny didy vary, ny fandrarahana fanafody raha misy ilaina izany, fitaomana ny vokatra, ary ny fivelesana ny vary.  Hoan’ny fambolena légioma sy anana indray, dia mahakasika ny fanomanana ny tany, fanondrahana, fanapariahana ireo fanafody, fanapariahana zezi-pahitra sy zezika simika, fiotazana, varotra,… 
Hoan’ny fiompiana kosa : mikarakara ireo kisoa sy omby

Mandray anjara ihany koa ireo lehilahy amin’ny fanampiana ny fidiram-bola ao an-trano amin’ny alalan’ny fikaramana an-tsaha mahakasika ireo asa efa voalaza teo ambony teo, na mahakasika ireo asa toy ny fanadiovana, fananganana fefy, fanamboarana sy fitaomana biriky, fanaovan-trano, fandrafetana…  
Mahalana dia mahalana ny fandraisana anjaran’izy ireo raharaha ao an-trano. Fa amin’ny ankapoeany dia izy ireo no manapa-kevitra amin’ny fandaminana ireo asa any an-tsaha. Izy ireo ihany koa no manapa-kevitra amin’ny fampiasana ny vola miditra miaraka amin’ny tolo-kevitra aroson’ireo vehivavy; 
Toy izao manaraka izao ny fizotran’ny fandaharam-potoan’izy ireo ao anatin’indray andro araky ny nambaran’ingahy Rakotoarimanana Jean de Dieu taminay : 

· amin’ny 7 ora : misakafo maraina

· 7 ora ka hatramin’ny 7 ora sy sasany: mandeha mankany an-tsaha

· 7 ora sy sasany ka hatraminin’ny1 ora sy sasany: miasa an-tsaha (fanomanana tany, vady bainga, mamboly, miava)
· 1 ora sy sasany ka hatramin’ny 2 ora: sakafo atoandro

· 2 ora ka hatramin’ny 6 ora: manohy ny asa an-tsaha na mandeha mitady karama isan’andro) 

Ingahy Razafiarisaona Samuel  sy ireo zanany roa dia mamboly légioma sy anana, no loharanom-bolany, mamboly vary kely ihany koa izy ireo  fa natokana hohanina fotsiny. 4 volana ihany no ihinanany ny voka-bariny. Satria moa tsy manana tanimbary izy ireo dia manofa ahafahany mamboly ka 40.000 ariary isan-taona no hofa-taniny, izay ny vola azony avy amin’ny fanaovan-trano no andoavany izany. Sady tsy manana fitaovam-pamokarana no tsy manana omby izy. Vao nahazo omby vavy izy izay efa niteraka. Manana vata fandrenesam-peo sy vata fahita lavitra iray ihany koa izy na dia mbola tsy tafiditra ao an-tranony aza ny herin’aratra. Efa nanao fangatahana fampidiran-jiro moa izy ary efa voalohany ny sarany rehetra tokony haloa amin’izany. Mba hanampiana ny fidiram-bolany dia mikarama an-tsaha izy na manao trano izay andraisany karama 1.200 ariary isan’andro. Maniry izy ny mba hanana tanimbary sy hanana omby ho an’ny fambolem-bary ary ny hanana asa raikitra sy maharitra mba hanana fidiram-bola azo antoka.   
Ireo tanora indray, na dia mbola tsy manambady aza, dia mandray anjara amin’ny fidiram-bolan’ny fianakaviana amin’ny alalan’ny fikaramana isan’andro manao ireo asa an-tsaha toy ny vady bainga, fanomanana tany ho an’ny fambolena légioma sy anana, fanondrahana, namanao asa hafa toy ny fanaovan-trano, fanadiovana, miasa any amin’ireny orinasa afak’haba ireny na manao mpiambina any an-drenivohitra.  Rehefa tsy mahita asa izy ireo dia manampy ireo ray aman-dreniny amin’ny asa an-tsaha. Misy ampahany amin’ny vola miditra azon’izy ireny anampiana ny fianakaviana amin’ny fanatsarana ny fiainana an-davan’andro. 
Ireo ankizy kosa amin’ny ankapobeany dia manampy ireo ray aman-dreniny rehefa tsy mianatra : mantsaka, mitady kitay, mamindra zanak’anana, manondraka, mitaona biriky sy zezika, mioty ny vokatry ny fambolena légioma sy anana, mitaiza ireo zandriny, manao ireo irakiraka madinidinika, mitoto vary… Tsy dia misy fanaraha-maso loatra ny fianaran’izy ireo, satria ireo ray aman-dreniny sady tsy manana fari-pahalalana mifandraika amin’ny fianarany no tsy manam-potoana hanaovana izany.    
Ireo antitra kosa dia misahana ny fanaraha-maso ireo akoho sy ny zafikely ary miandry trano. 
Nandritry ny fivoriana niarahanay tamin’ny antokon’olona nahitana mpandray anjara betsaka ihany no nahafantaranay fa ny 50%n’ireo tokatrano mamboly dia sady tsy manana tanimbary no tsy manana tanimboly anaovana fambolena légioma sy anana. Voatery manofa izy ireo (40.000 ariary ny 2 ara ho an’ny tanimboly azo anaovana fambolena légioma sy anana) na manao ampahany (ho an’ny vary : 1/3 hoan’ny tompon’ny tany ary 2/3 hoan’izay namboly). Tsy dia misy firy kosa ny fitrandrahana ny tanety atao hambolena : na natao hanorenana trano izy na avela ho lava volo eny fotsiny. Eo amin’ny 20 ara ka hatramin’ny 40 ara isam-pianankaviana kosa ny salan’isa amin’ny ankapobeany ny velaran’ny tanimbarin’ny mponina. 

Avy amin’ny fambolena légioma sy anana, ny fiompiana madinika ary ny famokarana zezik’omby ny fototry ny loharanom-bolan’ny olona.  
Ny fambolena légioma sy anana : na dia tsy manana tany mety amin’io sehatr’asa io aza ireo tantsaha, dia mitady tany izy ireo hofany. Arak’izany dia io sehatr’asa io no manome ny loharanom-bola fototra an’ireo fianankaviana ireo. Ny ankamaroan’ny olona dia mamboly légioma sy anana avokoa (poireau, betiravy, laisoa, tissam, voatabia, chou fleur, anana). Eo amin’ny 15 ara isan-tokatrano kosa ny salan’isan’ny velaran-tany anaovan’ny fianakaviana ny fambolena (miparitaka amin’ny toerana 5 na 7 arakaraky ny fisian’ny tany), mety mahatratra any amin’ny 1 Ha anefa izany. Vitsy anefa no manana izany, satria raha araky ny voalazan’ireo izay nanaovanay ny fanadihadiana, dia azo isaina amin’ny tanana ny isan’ny olona manana izany tany izany.   

Ramatoa Razafindramanana Pauline, izay zanaky ny fianakaviana maro an-trano, dia tsy nandova afa-tsy tanimbary mirefy 4 ara sy tanimboly mirefy 5 ara. Mba afahany miaina dia voatery manofa tany mirefy 6 ara izy ankoatr’izay anaovany fambolena légioma sy anana. 
Raha araky ny voalazan-dramatoa Razanabololona Honorine, « Efa namidin’ireo ray aman-dreninay avokoa ireo taninay. Tsy manana intsony izaho sy ny fianakaviako izao. Mba ahafahako mamelona ny ankohonako, dia voatery manofa tany mirefy 50 ara aho, tany fanaovana voly légioma sy anana izy io ». 
Ny tany rehetra ao anatin’ny faritra moa dia efa voazara sy efa vita kadasitra daholo. Na dia ireo honahona tsy azo ambolena aza dia saika efa misy tompony avokoa. Ankoatr’izany dia manomboka manambatra ireo tany mifanila samy hafa tompo amin’ny alalan’ny fividianana ireo mpanankarena sy ireo olona ivelan’ny fiaraha-monina amin’ny alalan’ireo soram-pananan-tany miaraka aminy. Indraindray, dia tsy fantatr’ireo mponina izay voalaza fa tompony akory io fanoratana tany io (ireo mahantra amin’ny ankapobeany). Manarak’izany, ny fizarazarana ny tany ho                                                                                                                                                                                                                                                                                                                                                                                                                                                                                                                                                                                                                                              an’ny fandovana dia niteraka fahakelezan’ny tany sy nahatonga ireo tena mahantra tsy afaka intsony miaina amin’ny fambolem-bary. Hoy indrindra ingahy Edmond nanamarika izany, « Aty aminay, dia tsy mety intsony ny fanitarana ireo tany fambolena. Ny zavatra tsapako dia na dia misy ihany aza ireo tany azo volena tsy voatrandraka, fa tsy mety mampanofa amin’ireo mahantra ny tompony. Afaka itazomany anay eo ambany ziogany anefa izany ».       
Ny fiompiana madinika : ny mahakaiky ny renivohitra dia ahafahan’ireo tantsaha sasany manao fiompiana omby vavy be ronono. Saingy ireo faritra tokony hiraofan’ny omby anefa na hakana vilona hohaniny dia tsy azo idirana satria saika efa an’olo-tsotra daholo. Maromaro ihany ireo tokatrano niofana manokana amin’ny famokarana ronono sy zana-kisoa. Saika ny rehetra dia manao fiompiana madinika daholo (akoho amam-borona vitsivitsy : reniakoho, akoho lahy, gana, gisa). Na izany aza dia mahakivy ny ankabetsahan’ny tokatrano ny hala-botry. Mitery ronono ihany koa ny olona (na omby gasy na omby vavy be ronono). Amidy daholo ny vokatra azo amin’izany.      

Ny famokarana zezika: satria moa tena ilain’ireo mpamboly légioma sy anana ny zezi-pahitra dia lasa sehatr’asa manokana ny famokarana azy, ankoatra ny fampiasana omby ho an’ny fiasana tany sy ny fitaterana na famokarana ronono. Mahazo tombony kokoa ireo izay sady manana omby no mamboly satria afaka mahazo zezika izy. Mety hahasoa sy hahaliana ireo mpamboly ireo arak’izany raha misy tetik’asa manao zezika composta.   

Ingahy Rakotonandrasana Justin dia nitantara taminay hoe « Ny fambolena légioma sy anana no tena foto-pivelomanay. Satria moa tsy manana tanimboly ampy tsara izahay mba ahafahanay mivelona, dia voatery izahay manofa tanimboly izay mirefy 25 ara any amin’ny toerana roa samihafa 
	[image: image4.jpg]



	[image: image5.jpg]



	[image: image6.jpg]





Mponina vitsivitsy
Voatsikaritray ihany koa ny tsy fisian’ny toeram-pamatsiana zezika sy fanafody  ary fitaovam-pambolena. Voatery mamonjy tanan-dehibe ireo tantsaha rehefa hividy izany. Tsapanay ihany koa ny fahanteran’ireo fitaovam-pambolena, sy ny tsy fahampiany, ary tsy mifandraika mihintsy aza ny fitaovana sasany (atao an-tanana ny famafazana ireo fanafody famonoana biby, izay miteraka tsy fanarahana ny fatra ilaina, fanapoizinana ary tsy mifangaro tsara ny ranom-panafody). Hita mbola sahirana ihany koa ny mponina eo amin’ny fifehezana ireo teknikam-pambolena tokony arahina (fatra tokony hajaina, ary fiverimberenana tokony harahina…) 
Dia hoy ingahy Rakotomalala Josula taminay « Mba te-hanaja ireo teknikam-pambolena ihany izahay, saingy voatery tsy maintsy makany an-drenivohitra no mividy zezika simika (potasse), ary ireo fanafody isan-karazany sy ny fitaovana madinika » Nanampy izany ingahy Ramanarivo « Mikasika ny fambolena légioma sy anana, dia fantatray tsara fa raha vao tsy mampiasa zezika sy fanfody, dia tsy mahaliana ny  asa vita ary kely ny vokatra miakatra. Nohon’ny tsy fisian’ny tohana ara-teknika sy manoloana ny fiakaran’ny vidin’ny fanafody sy ny  fitaovana (pulvérisateur), dia aleonay manaparitaka ny fanafody amin’ny alalan’ny ady gasy, ohatra ny fampiasana ny rambon’omby izany na amin’ny alalan’ny ravina na ihany koa tavoahangy plastika. Satria koa tsy afa-manoatra izahay, dia hitanay ihany anefa fa tsy dia tena manjary ilay fikarakarana (tsy fanarahana ilay fatra takiana). Etsy andanin’izany ny loza mety hitranga amin’ny fanapoizinana, na dia miezaka ny miaro tena amin’izay anana aza izahay ».    

Misy olona sasany eo anivon’ny fiaraha-monina indray manao asa manokana ny fanerana ireo vokatry ny fambolena légioma sy anana : manangona ireo vokatra eo an-tanàna (atao trosa) ary mivarotra any amin’ny tsenan’ny tantsaha any an-drenivohitra (vao maraina be). Ny fikaramana an-tsaha indray dia lasa zavatra mampiavaka an’ireo tena mahantra eo anivon’ny fiaraha-monina. 
Ny fanaovam-biriky koa dia lasa fidiram-bola ho an’ny fianankaviana sasany. Ireo tompona tanimbary mety hanaovana izany no tena liana amin’io sehatr’asa io. Satria sehatr’asa mety ahombiazana tsara io fanaovam-biriky io dia lasa asa manokana izy io sady miroborobo fatratra, ary lasa tsy misalasala intsony ireo mpanao biriky manofa tanimbary mba hakana tanimanga. Ireo tena mahantra no asaina manao biriky sy mitatitra, ka amin’ny fotoana tsy hisian’ny voka-bary no anaovana izany. Na izany aza anefa, dia sehatr’asa iray miteraka fandotoana ny tontolo iainana sy manimba ny tany io sehatr’asa iray io. 
Ny vokatry ny jono dia manome ihany koa fidiram-bola sy fameno-tsakafo ho an’ny mponina sasany. Saingy araky ny voalazan’ny mpamboly sasany dia mandoto rano be ilay fakana trondro amin’ny vovo sady mitondra aretina ho an’ny voly légioma sy anana ny fanondrahana azy ireo amin’ny ranom-potaka.   
Ramatoa Rasoanandrasana Voanirina sy ny vadiny ary ireo zanany 3 dia mipetraka amin’ny trano kely iray nolovainy, miefitra tokana izay efa tena simba tokoa. Tsy miasa ny vadiny satria marary, nefa indraindray dia mandeha manjono ihany izy. Mpamafa lalàna ao amin’ny kaominina ambanivohitra Alasora no asan’i Voanirina ary 20.000 ariary isam-bolana no karama raisiny amin’izany. Efa namidiny daholo ireo taniny mba ahafahany mivelona, ary tsy afaka mamboly intsony izy noho izany. Ny 2 amin’ireo zanany dia mbola manohy ny fianarany any amin’ny sekoly ambaratonga fototra voalohany EF1 any Mahatsinjo (eo amin’ny 2 km miala eo an-tanàna) na dia tsy manana ankajo tsara sy tsy manana fitaovam-pianarana ampy tsara aza. Indraindray dia voatery mantsaka rano any amin’ny mpiray monina izy satria tsy mahavita mandoa ny fandraisana anjara tsy maintsy aloa amin’ny fampiasana ny paompy (ariary 10 isaky ny rano iray siny). Manana vata fandrenesam-peo efa tsy miasa intsony sy akoho telo ny fianankaviana. Maniry izy ny mba hananan’ny zanany hoavy tsaratsara kokoa. Izany hoe mba tsy hiaina ao anatin’ny fahantrana intsony ireo zanany.     
Hoan’ny mponina ao amin’ireo fokontany roa ireo dia misy ny fahantrana rehefa tsy mahavita intsony ireo tokatrano miantoka ireo filana fototra ilainy sy miahy ireo karazana adidy eo amin’ny fiaraha-monina (fampianarana, fitsaboana, adidy amin’ny fianakaviana ho an’ireo fomban-drazana samihafa ary ny adidy eo anivon’ny fokontany, ..). Izany koa dia midika fa tsy afaka mamokatra na dia ny ilainy fotsiny aza izy ireo. Raha araky ny hevitr’ireo filohan’ny fokontany roa lahy sy ireo ray aman-dreny dia ny lafiny fananan-tany no tena zava-dehibe  sady fototra hoan’ny mpamboly, ary manome mari-pitsarana azo anavahana ireo fianankaviana. Manarak’izany ireo fananany fahafahana mamokatra (fahafahana mamatsy vola ny sehatr’asa, fananana fitaovana…). Ny karazan’ny trano koa dia fomba iray afahana manombana ny fahantrana raha jerena ety ivelany.  
Nandritry ny fivoriana ihany koa no namaritan’ny mponina ireo kilasy 3 izay ivondronan’ny 80%n’ny mponina ao amin’ireo fokontany roa ireo : ireo tena mahantra, ireo mahantra, ary ireo tsy tena mahantra. 
Nohon’ny maha akaiky ny renivohitra, dia misy fiovana ny fomba fisainana sy fihetsiky ny mponina. Vitsy dia vitsy ireo asa sahanina ho an’ireo tena mahantra, ary indraindray aza dia misy manararaotra ny fahosan’izy ireny mba hangalatra izay kely any aminy. Ny ankabeazan’ireo tetikasa ihany koa dia tsy mitondra tombotsoa ho an’ireo mahantra akory. Tsy afaka akory mamory ireo fepetra takian’ireo fikambanana tsy miankina mamatsy vola ireo mahantra. Ambany be na  zara fa misy ireo karama azo avy amin’ny fikaramana an-tsaha sy fikaramana an-trano any amin’ireo fianankaviana manana. Na izany aza, dia misy ihany ny fifanampiana eo anivon’ny fianankaviana, na dia manomboka mihavery aza io fomba io. Eo anivon’ny antoko tsirairay no misy ny fifanampiana fa tsy eo amin’ireo samihafa fari-piaiana. Dia toy izany ihany koa eo amin’ny famahana ireo olana kely ara-bola izay atrehin’ny antokon’olona tsirairay avy. Kanefa, raha misy fahafatesana, dia ny fokonolona iray manontolo, amin’ny alalan’ny fokontany, no mandray anjara ara-bola, ary ireo mpiray vodi-rindrina no manampy ny fianankaviana mana-manjo amin’ny fikarakarana ny razana hatramin’ny fandevenana.      
Na dia tsy mateti-piseho aza ireto tranga ireto, dia ireto misy ohatra vitsivitsy amin’ny fanampiana sy tohana ataon’ireo havana tsy mipetraka eo an-toerana. Isan’izany ny :

· Misy ireo izay mipetraka any an-drenivohitra mandefa vola isan-taona hoan’ny fikojakojana ny tranon-drazana. Mitsidika any izy ireo maka rivotra na rehefa misy fety nentin-drazana

· Ny lova any ivelan’ny faritra izay ampiasaina ao an-tanàna

· Ireo fanampiana mandalo alefan’ireo fianakaviana raha sendra olana. 
Ireo loharanom-baovao…
Nohamafisin’ireo ray aman-dreny sy ireo tompon’andraikitra eo anivon’ny fokontany (filohan’ny fokontany sy ireo mpikambana ao amin’ny komity fampandrosoana ny fokontany) fa tsy manana vata fandrenesam-peo sady tsy manana fahafahana hahazo vata fahita lavitra ireo tena mahantra. Sady rahateo moa maneno mafy foana ny radion’ireo mpiray monina na dia tsy izay tiany hohenoina aza no mandeha ao. Marina fa misy afisy foana mipetaka eo anivon’ny fokontany nefa tsara ihany koa raha mba asiana eny amin’ireny faritra mora andalovana sy misy an’ireny olona tena sahirana ireny. Satria tsy manana fahafahana hahazo fitafiana ara-dalana sy tsy manana fahazoana fidiovana, dia tsy mba mandalo matetika ao anivon’ny tanàna izy ireny fa menatra ny olona. Arak’izany, dia lasa voahilika amin’ny fiainan’ny fiaraha-monina izy ireny, ary tsy dia mandray anjara loatra amin’ny fivoriam-pokontany raha tsy voatery. Matetika dia resak’olona sy tsaho no fomba ahalalan’izy ireo vaovao. 
Ramatoa Razafimamonjy Lalao Augustine sy ramatoa Raolinirina Martine izao dia sady tsy manana vata fandrenesa-mpeo no tsy manana vata fahita lavitra ihany ka. Avy amin’ireo mpiray monina aminy izay manana fitaovam-pahalalam-baovao no fomba ahalalan’izy ireo vaovao.  

Ireo paik’ady entina miaina
Satria ny fitadiavana ny fomba iahiana ireo filàna no tena mibahana ao an-tsain’ireo mponina ao Ambohidrazaka sy ao Ambodivoanjo, dia miodina sy manaraka ny fitadiavana asa ny fiainan’ny tokatrano. Tsy mifanaraka amin’ny vola raisina anefa ny heri-po lany amin’ny asa vita. Betsaka foana ny tsy ampy, tsy mahasahina ny filàna fototry ny fianankaviana akory ny vola miditra, na dia efa mandray anjara daholo aza ny rehetra.   
Miovaova arakaraky ny tokatrano ny faharetan’ny maitso ahitra. Eo amin’ny fiaraha-monina, ny atao hoe maitso ahitra dia ilay fotoana tsy halanian’ny voka-bary miakatra ka voatery mividy vary amin’zay vao mihinana na mihinana zavatra hafa. Tsy mahavariana raha 12 volana ao anatin’ny taona ny faharetan’ny maitso ahitra hoan’ny fianakaviana sasany izay tsy miaina afa-tsy amin’ny fikaramana an-tsaha. Raha ny salan’isa, dia eo amin’ny 4 ka hatramin’ny 5 volana ny faharetan’ny maitso ahitra. Ireo paik’ady entina miatrika ny maitso ahitra ary dia mahakasika ny:  

· Fampihenana ny fatram-bary hohanina isan’andro, ka in-telo isan’andro ihany hoan’ny mahantra. Hoan’ireo tena mahantra kosa dia indroa isan’andro, ny mangahazo na katsaka no manolo ny fahatelo.  
· Ny fampiasana ireo mpanangom-bokatra antenantenany ho an’ireo vokatry ny fambolena légioma sy anana (atao trosa ireo vokatry ny voly légioma sy anana ary aorian’ny varotra any Antananarivo vao aterina ny vola ny hariva) Sady ahazoan’ireo fianankaviana sasany tombony no manome loharanom-bola ho an’ireo fianakaviana sasantsasany 
· Ny fanajanonana ireo ankizy amin’ny fianarany mba hanampy ny fianakaviana amin’ny fakana rano sy kitay 
· Ny fanjonoana (amin’ny vovo, na amin’ny fitana na amin’ny harato) 

· Ny varotra tany eny an-tanety (hanorenana trano) 
· Ny varotra na fampanofana tanimboly 

· Ny varotra vokatry ny fiompiana madinika (akoho) 
· Ny fangatahana fanampiana any amin’ireo fianakaviana mipetraka ivelan’ny faritra

· Ny fitrosana any amin’ireo fianakaviana manana  
Ingahy Rakotonandrasana Justin, dia manana tanimbary iray hekitara sy tanimboly eo amin’ny iray hekitara ihany koa, 10 volana no ihinanany ny voka-bariny. Ny varotra ny vokatry ny fambolena légioma sy anana no fidiram-bola ho an’ny fianankaviany. Izy no mamatsy ireo tsena lehibe vitsivitsy ao an-drenivohitra légioma toy ny voatabia, laisoa, haricot vert ary petit pois. Ho an’io famboleny io dia manana fitaovana toy ny moto pompe izy ampiasany hanondrahana. Mampiasa zezika simika sy zezi-pahitra  ihany koa izy ary fanafody famonoana biby kely sy miady amin’ny aretina. Any an-drenivohitra daholo no mianatra ny zanany ary mody amin’ny fiara-mpitatitr’olona isan’andro. Mba te-hanana vokatra misongadina izy raha tsy miovaova ny vidin’ny vokatra ary maharitra ny tsena.   

Saika mirona amin’ny fikaramana an-tsaha ireo mponina manana taona afaka miasa izay efa manana filàna amin’ny fitadiavam-bola ivelan’ny famokarany, araka izay efa natsidikay tao amin’ny andininy miresaka ny fiainan’ny mponina. 
· Izay no midika ho an’ny be sy ny maro fifindran-toerana mba hitadiavana asa. Ao ny sasany voatery miala mihitsy ao an-tanàna mamonjy tanan-dehibe miasa any mandritry ny andro manontolo na ihany koa miasa any amin’ireny orinasa afak’haba manodidina ny faritra ireny na ihany koa mivezivezy eo maka sy mivarotra ireo vokatra voaangona. Ny hafa dia lasa mifindra monina maharitra satria tsy afaka intsony miaina ao an-tanàna nohon’ny fahateren’ny tany. Misy aza ny sasany tsy miverina intsony satria namidiny daholo ny taniny ka efa trano vaovao no miorina eo. 
Ireo hetaheta sy nofinofy eo amin’ny fiainana
Mba hanatsarana ny fidiram-bola ialana amin’ny fahantrana, dia mieritreritra ny mponina fa tsy maintsy mandalo amin’ny fampiroboroboana ny fambolena izy ireo (fambolem-bary, voly légioma sy anana, fiompiana). Ho an’ireo mponina, satria ambany loatra ny fari-pahalalan’izy ireo, mbola tsy fotoana hampiasana ireo heri-tsandry izay hita fa betsaka loatra any amin’ny sehatra hafa izao (any amin’ny orinasa ohatra). Ny fanatsarana ny fambolena sy fiompiana dia tokony hampiakatra ny fari-piainan’ny isan-tokatrano, ary tokony hisy akony eo amin’ny fiahiana ireo filàna fototra ka hanana fahafahana hampianatra ny zanany any an-tsekoly ny isam-pianankaviana. 
Ramatoa Lala dia tsy manana tany. Manofa tany mitoko 6 eo izy arak’izany hanaovany voly légioma sy anana izay mirefy eo amin’ny 2 ka hatramin’ny 4 ara ny velarany. Ny faniriany, dia mba hisian’ny tohana sy fanoroan-kevitra eo amin’ny teknikam-pambolena: “ Miaraka amin’ireo tany kely eo am-pelatananay amin’izao, dia mbola azonay ampitomboina tsara ny vokatra. Ny tsy ampy aminay mba afahanay mampitombo ny vokatra, indrindra eo amin’ny fambolena légioma sy anana dia ny fanampiana ara-toro-hevitra. Mila teknisianina mipetraka aty ambanivohitra izahay manoro anay”  

Alohan’izany rehetra izany dia, tokony ho voafehin’izy ireo aloha ireo anton-javatra mahakasika ny famokarana (fitarihan-drano, ny tany, famatsiam-bola, fitaovana, hai-tao,sns) ary famarotana ny vokatra. Ny fifehezana ireo anton-javatra ireo no ahafahan’ireo tena mahantra mamokatra tsaratsara kokoa sy mampitombo lanja ny heri-tsandrin’izy ireo. Ny tsy fifehezana ny rano dia manome olana iray. Manampy izany ny tsy fahampian’ny fahafahana ara-bola izay mametra ny heri-tsandry miasa sy ny fahazoana fitaovana sy kojakojam-pambolena.  
Maniry arak’izany ny mponina ao amin’ireo fokontany roa ireo ny mba hanamboarana indray ny toha-dranon’Andriambato mba ahafahana manitatra ny fitarihan-drano ny lemaka sy afahafahana mampitombo ny fambolena, indrindra ny vary. Raha ny filazan’ny mponina ary , dia io fomba tsara indrindra entina hamahana ny olana amin’ny fiahiana. Na dia eo aza izany, dia manana soso-kevitra aroso ihany izahay ny mba hijerena teknika hafa, na fambolena karzany hafa izay ahafahana manombana tsaratsara kokoa io faritra io tsy ilana fampiasam-bola goavana sarotra tantanina sy kojakojaina. Ankoatr’izay, ny fanamboarana indray io toha-drano io dia mety hahitan’ireo mpanankarena tombotsoa kokoa noho ireo mahantra.  
Nangataka ny fanampianay koa ireo mponina ao an-toerana ny mba hanampian’ireo mpandraharaha ara-toekarena sy ny fanjakana foibe, ka mba ho afaka mifandamina izy ireo ary hanombana sy hitrandraka tsara ireo vokany ka izy ireo no handray mivantana ny tombotsoa azo avy amin’izany ary mba ahafahany mahazo ireo fitaovam-pambolena amin’ny vidiny mora ilaina amin’ny seham-pamokarana.  
Niara-nanaiky ny rehetra fa azo atao ny mampihena ny fahantrana na dia miverimberina foana aza ho an’ny ankabeazan’ny fianakaviana. Na izany aza dia maniry ireo mponina ny mba hisian’ny fanampiana avy any ivelany ka hanome azy ireo teknisianin’ny fambolena mba ahazoan’izy ireo ny fahaiza-manao ara-teknika sy ahafahana manajary araka ny tokony ho izy ny vokatry ny voly légioma sy anana. Izany no atao dia mba ahafahan’izy ireo mahazo inona avy ireo fitsipika takian’ireo tsena lehibe mpandray vokatra sy mahalala ny fomba amaliana izany. Arak’izany dia efa betsaka ireo tsena lehibe no mitaky vokatra manaram-penitra (habean’ny vokatra, ireo kazarana fanafody famonoana bibikely ampiasaina…). Maniry arak’izany izy ireo ny hanovaovana ny vokatra, ary hahafantatra teknikam-pamokarana ireo légioma mamokatra alohan’ny fotoana sy ny voly fanao amin’ny ririnina.   
Ireo vehivavy toa an’i  Ralalasoa Justine sy Razafimamonjy Lalao Augustine  dia maniry ny hanana fidiram-bola matotra, tsy mandany ny fotoany loatra fa ahafahany mikarakara ny tokatranony sy ireo asa fanaony amin’ny anadavan’andro (fambolem-bary, voly légioma sy anana, fiompiana madinika) Raha azo atao ary, hoy izy ireo dia ny tsy hidinany any an-tsaha ka manakarama olona izy hanao izany eo amin’ny toerany. Amin’izay hono izy ireo mba manao asa hafa mampidi-bola kokoa, ahafahany manangona vola kely sy manatsara ny fiainany andavan’andro, indrindra misy iahiana ny fampianarana ny ankizy.  
Hoan’ireo lehilahy indray, dia ny fanatsarana ny vokatra amin’ny alalan’ny fifehezana ny rano no ironan’izy ireo (fanamboarana ny toha-drano) ary ny fanarahana ireo teknikam-pambolena nohatsaraina, no manantena fa mba hahazo tohana ara-bola sy ara-pitaovana. Ireo asa ireo dia tokony hanatsara ny loharanom-bola mba ahafahana mamaly ny filàna ara-bola (adidy amin’ny fianankaviana, aram-piaraha-monina). Araky ny hevitr’ingahy RAKOTOARIMANANA Jean de Dieu, dia « Mba te-hanana asa raikitra sy maharitra hono izy, tsy voatery any an-drenivohitra foana anefa, fa na eny amin’ny manodidina ny tanàna mba tsy handaniany be eo amin’ny fivezivezena sy hodiany isan’andro any aminy »   
Ireo antitra indray dia maniry ny mba hisian’ny fanampian’ny fanjakana hoan’ny tokatrano tsirairay ka ahafahan’iretsy farany mamelona sy miantoka ny hoavin’ny zanany. Ireo fanampiana ireo dia tokony hisahina asa fampandrosoana.  
Ny rehetra, na inona sokajy sy taona misy azy dia maniry ny Mpitondra fanjakana mba hanao izay mety hanamboarana ilay toha-drano mba hanatsarana ny voka-bary sy ny vokatry ny voly légioma sy anana. Laharam-pahamehana io ho an’ny mponina satria raha mbola tsy miasa io fotodrafitr’asa io, dia mbola sahirana ny mponina ary miandry fotsiny izay ataon’ny toetr’andro eo. 
Manarak’izany, maniry koa ireo fokontany roa ny mba hanana sekoly fanabeazana fototra avy indray andro any, ka mba mampihena ny fandehanan’ny ankizy mamonjy fianarana any Mahatsinjo (eo amin’ny 2 km miala avy eo amin’ny fokontany 2). Amin’izay ireo ankizy mba afaka manampy bebe kokoa ireo ray aman-dreniny amin’ny sehatr’asa andavan’andro, tsy dia reraka loatra ary afaka miasa tsara.  
Ho famaranana ary..
Manana hery azo trandrahina betsaka ireo tanànan’Ambohidrazaka sy Ambodivoanjo. Na dia eo aza anefa izany, manasarotra ny fandraisana fanapahan-kevitra sy fisafidianana ny fisian’ny fifaninana eo amin’ny fampiasana ny tany (ny hafainganam-piorenan’ny tanàna ho tanan-dehibe mifanohitra amin’ny seham-pambolena). Marina fa zava-dehibe ary misy tombony hoan’ny faritra ny fisian’ny tobim-pihinana akaiky saingy betsaka koa ireo tompona tany madinika no voarebirebin’ny fandrika mirantiranty amin’ny vidina tany izy ataon’ireo mponina avy an-drenivohitra izay tena ambony tokoa. Arak’izany dia avo 4 heny ka hatramin’ny 6 heny amin’ny tokony ho vidiny sy ny tokony ho vola raisiny isan-taona no tolo-bidy voarain’izy ireo.  
Ankoatr’izany, nohon’ny fahateren’ny tany, dia tsy voatana ao an-toerana daholo ireo heri-tsandry tokony hiasa. Betsaka arak’izany izy ireo no  mifindra-monina any amin’ny toerana hafa na mirotsaka miasa amin’ny sehatra hafa tsy mahakasika ny fambolena mba ivelomany. Ny fampitomboana ny vokatry ny fambolena sy ny fiompiana dia efa isan’ny tombonn-dahiny saingy efa tsy afaka manitatra intsony sy mampiasa tanety intsony sady rahateo ireo tompony tsy mety ny hanome tany ho an’ny tsy manana.  
Amin’izao, dia saika tapitra hohanina ny voka-bary ho an’ny ankamaroan’ny mponina. Vitsy dia vitsy ireo fianankaviana izay manana amby. Ireo  mivarotra ny vokany dia voatery noho ny olana aram-pianankaviana (fampianarana ny ankizy, aretina, ividianana fanafody miady amin’ny bibikely sy aretina…) fa tsy safidy. Amin’ny ankapobeany, dia 5 volana raha be indrindra no ihinanana ny voka-bary hoan’ireo fianankaviana mamokatra vary.  
Nahavariana anay koa ny tsy iahiahian’ireo tantsaha ny olana eo amin’ny fananan-tany misy eo aminy kanefa tena sakana iray lehibe eo amin’ny hoavin’ny mpamboly iray mati-hanina izany. 

Eto dia tianay ny manolotra ny fisaorana hoan’ny Lehiben’ny faritra Analamanga, ny Ben’ny tanànan’ny Alasora sy ireo mpiara-miasa amin’ny tamin’ny fotoana natokany niarahana taminay. Fisaorana mitafotafo ihany koa atolotra ireo mponina tao Ambodivoanjo sy Ambohidrazaka, ny filohan’ny fokontany, sy ireo mpiara-miasa aminy, ireo ray aman-dreny teo an-tanàna, ireo olon-dehibe, ireo tanora sy ny antitra, ireo vehivavy sy ireo lehilahy, tamin’ny fandraisana nahafa-po sy ny fahatokisana nasehony anay ; nahafahanay nampitombo ny fahalalanay ny fiaim-piainan’izy ireo ny zavatra hitanay tany, ireo nofinofin’ny tsirairay mba hanatsarany ny ho aviny.

TOVANA 1 : NY MOMBA AN’ALASORA
	Ny toetotrany amin’ny ankapobeny

 (toerana, mponina)
	Toerana : Fokontany Ambohidrazaka sy Ambodivoanjo – kaominina ambanivohitra Alasora - Distrika Antananarivo Atsimondrano – Faritra Analamanga

Isan’ny mponina : 

· Ambodivoanjo : 1.640, Ambohidrazaka : 1.400 

Fotodrafitr’asa : 

· Biraon’ny Fokontany ao Ambohidrazaka, ary eo an-dalam-panorenana ny an’ny  Fokontany Ambodivoanjo

· Rano fisotro madio
· Fampidirana herin’aratra ao an-tanàna
· Lalantany azo andehanana tsara mampitohy ny fokontany 2 amin’ny renivohitry ny kaominina  

· Kianja filalaovana baolina kitra iray
Hafa : 

· Toha-drano efa simba iray, fisian’ireo lakan-drano itarihana sy hanamainana rano mbola misa tsara anefa 
· Tsy misy tsena

	Tantara (daty malaza)
	Toerana misy rano hoan’Alasora tamin’ny andron’ny mpanjaka Andriamanelo (voaloandohan’ny taona 1800).

Nosokajiana ho toerana masina amin’izao ny toerana misy io loharano io (rano mahery),  ka ampiasaina amin’ireny fomban-drazana ireny ilay  loharano amin’izao (fora zaza, fangataham-pitahiana amin’ny razana …).

Misy tetezana iray ao antsinanan’ny tanàna tsy azo itondrana razana rehefa mandevina.

Tao anatin’ny Fokontany Mahatsinjo ireo fokontany roa ireo taloha  izay ao atsimon’ny tanàna no misy azy. Taorian’ny taona 1975 no lasa fokontany izy ireo.

	Fikambanana sy rafitra misy 


	Tsy misy fikambanana miasa maharitra ao an-tanàna 

PSDR izay namatsy vola ny fikambanam-behivavy manjaitra antsoina hoe  « Ezaka ». 

Fahafahana ahazo famatsiam-bola avy amin’ny OTIV  izay miorina ao amin’ny renivohitry ny kaominina.

	Fety mahazatra
	 « famadihana » 
« vodiondry »
«  Fora zaza »

	Asa fanao (mampidi-bola) 
	Ara-toekarena :

· Voly légioma sy anana (mihoatry ny 25 ara isan-tokatrano ny velarana) 

· Fambolem-bary (indray mandeha isan-taona ihany) 50 ara isan-tokatrano ny velarana  

· Fiompiana kisoa (manatavy sy mampiteraka, fianankaviana eo amin’ny roapolo eo ho eo no manao izany) akoho amam-borona (gisa, gana, akoho saika ahitana kely avokoa ny tokatrano rehetra), ny omby vavy be ronono (telopolo eo ho eo no manao izany) ary omby (dimampolo eo ho eo no manao izany) 

· Jono miaraka amin’ny karazana teknika (harato,vovo, fintana…),  famenon’ny fidiram-bola na miserana ihany mety mahakasika ny tokatrano mahantra  rehetra 

· Fikarama (an-tsaha na sehatra hafa)

· Fampanofana tany ambolena (hoan’ireo manana)

· Fampanofana fitaovana (hoan’ireo manana)

· Fanaovana biriky

An-trano : 

· Asa tanana (peta-kofehy, rary)

· Matsaka rano

	Fomba fiainana sy mahazatra
	Andro fady : Talata hoan’ny asa an-tanimbary 

Fady : mihinana tongolo gasy hoan’ny ankamaroan’ny olona 

Fanajana ireo fomban-drazana : fisian’ny fifanampiana ao anatin’ny sokajy tsirairay ao amin’ny sarangam-piaraha-monina, indrindra ireo mahantra 

	Fari-pianarana

	Fahazoana sy fisian’ny fotodrafitr’asa : 

Tsy fisian’ny sekoly eo an-tanàna, voatery alefa makany Mahatsinjo ny ankizy mianatra  hoan’ny ambaratonga voalohany (2 km avy eo an-tanàna) sy any  Alasora hoan’ny ambaratonga faharoa (3 km avy eo an-tanàna)

Fari-pahalalan’ny sokajy : 

· Mahantra: nahavita ny ambaratonga amin’ny ankapobeany, vitsy dia vitsy anefa ireo izay nanohy hatrany amin’ny ambaratonga faharoa 
· Tsy tena mahantra : nahavita ny ambaratonga faharoa amin’ny ankapobeany

Ireo loharano sy fahazoam-baovao : 

Ny ankamaroan’ny tokatrano dia manana vata fandrenesam-peo iray farafaharastiny. Latsaky ny 10% no manana vata fahita lavitra ary mahazo ny antokom-pandaharana rehetra avy ao an-drenivohitra. Tsy misy gazety amidy ao an-toerana fa zay entin’ireo avy any andrenivohitra. Vitsy ireo mamaky gazety sy mivoy ny fampahalalam-baovao tiany amin’izany. Samy manana toerana ametahana afisy ny fokontany tsirairay natao hampitam-baovao,a ry misy zavatra ilaina dia misy olona elafan’ny fokontany miantsoantso ho ren’ny fokonolona.  

	Ny harena voajanahary 


	Ireo harena efa misy : 

Honahona
Loharano
Renirano madinika ampiasaina hatao lakan-drano itarihana na anamianana rano. 
Tanimbary, be tanimanga ampiasaina anaovana biriky 
Fototr’olana : 

· Olona ivelan’ny tanàna no mahazo ireo honahona, ampisaina fotsiny ho toerana fampandroana gana sy gisa aloha hatreto, toerana fakana zozoro anaovana rary 

· Mety hiteraka tondra-drano raha tsy misy fantsona na lakandrano ivoahan’ny rano rehefa misy rivo-doza mamely  
· Tsy fahampian’ny rano matetika vokatry ny tsy fifehezana ny rano

· Fahasimban’ny nofontany eny an-tanimbary vokatry ny fakana tanimanga hanaovana biriky 
· Fikaofan’ny riaka ireo tanety nohon’ny tsy fisiany sy ny fahasimban’ny zava-maniry maniry eo amboniny (bozaka manify izay tsy maharakotra ny tany intsony)

· 

	Sehatra tsy miankina
	TSY MISY

	Hetaheta sy tetikasa
	Ireo hetaheta fototra
· Fahampiana ara-tsakafo 
· Fampitomboana ny vokatra (vary, voly légioma sy anana, fiompiana madinika) hanatsarana ny fidiram-bola 

· Fanatsarana ny farim-piainana (fampianarana, fitsaboana, fahazoan’ny isan-tokatrano herin’aratra sy rano fisotro madio) 

Tetik’asa :

· Fampitaovana aram-pambolena sy ireo kojakoja miaraka aminy 
· Fahazoana ireo teknikam-pambolena mora azoana tombony sy mora atao tsy mila fampiasam-bola be loatra 
· Fampiroboroboana ny fiompiana (fiompiana madinika, omby vavy be ronono, kisoa

· Fitadiavana lalam-barotra hoan’ireo vokatry ny fambolena anana sy légioma amin’ny vidiny tsaratsara kokoa 
· Fanovaovana ny sahatr’asa 
· Fahazona ny fitsaboana sy fampianarana ao an-tanàna ihany 

	Fifindra-monina
	Maharitra : 

· Nohon’ny fahateren’ny tany, betsaka ireo olona lasa mifindra monina na any an-tanandehibe ho mpiasa na lasa mifindra faritra hafa mijanona ho mpamboly ihany anefa 

· Ireo tompona tanana mifefy izay tonga tsindraindray eo an-tanàna.Arak’izany dia fakana rivotra no ampiasany ny tanàny 

Isan’andro :  mahakasika ireo mpiasan’ny orinasa afak’haba sy ireo mpivarotra manera légioma sy anana ity karazana fifindra-monina ity 

	Fahasahiranana
	Voina:

· Loza ara-boajanahary (rivo-doza miteraka tondra-drano, haintany) 

· Fihenan’ny vidin-javatra (vokatra légioma sy anana)
· Fidangan’ny vidin’ entana eny an-tsena

· Tsy fisian’asa ara-teknika teny amin’ny orinasa afak’haba  

Fahasahiranana manaram-patoana :
Tena hita misongadina mandritry ny maitso ahitra, indrindra alohan’ny miaka-bokatra sady tsy ampy ny vola ampidirian’ny fambolena légioma sy anana  

Fironany : 

· Fakana amin’ny tsy rariny ny tanin’ireo mahantra haon’ireo mpanankarena ka mihamitombo ny fahasahiranana 
· Fihenan’ny fari-piainan’ny mpamboly mahantra ka mahatonga fiovana sahatra’asa na fifindra-monina 

· Fitrosana mihoa-papana an’ireo mahantra 
· Firoboroboan’ny fikaramana 

	Harena azo trandrahina
	· Fahafahana manovaova sy mampitombo ny fambolena légioma 
· Toerana eo anilan’ny tanan-dehibe 
· Betsaka ireo tantsaha sy reo mpikarama an-tsaha mbola maniry ny hanohizana io sehatr’asa io 

· Fahafahana mampiroborobo sy mampitombo ny fiompiana madinika sy fiompiana omby vavy be ronona 
· Faharisihan’ireo vehivavy amin’ny fampiroboroboana ny sehatra hafa mampidi-bola (peta-kofehy, rary) 
· Fisian’ireo fikambanana tsy miankina eo anivon’ny kaominina  (3 km avy eo amin’ny tanàna)

· Faharisihan’ireo ray amandreny amin’ny fampianarana ny zanany 
· Fisian’ny herin’aratra ao an-tanàna 

	Tetik’ady
	· Fanatsarana ny fifehezana ny rano 

· Fametrahana toby fitsaboana eo an-tanàna 
· Fananganana trano fianarana eo an-tanàna 

· Fametrahana toby famatsiana fitaovana sy kojakojam-pambolena 
· Tohana mba ahafahana mivarotra tsaratsara kokoa  ireo vokatry ny fambolena légioma 

· Famporisihana ny fananganana fikambanana tantsaha 
· Tohana sy fanofanana ireo teknikam-pambolena 

	Fifandraisana
	Aram-pianankaviana :
 Fifanampiana amin’ny asa fambolena sy fampindramam-bola isaky ny kilasy aram-piaraha-monina 

Aram-piaraha-monina :
Fifanampiana raha misy fahafatesana  ( misy fifandaminana eo anivon’ny fokontany sy eo amin’ny mpiray monina tsy misy fanavahana kilasy)

Ivelan’ny fiaraha-monina : 
Eo amin’ireo fianankaviana rehefa misy fahasahiranan sy adidy ao anatin’ny fianankaviana 

	Isan’ny olona nihaonana
	Isan’ny fianankaviana nihaonana : 20

Isan’ny manam-pahefana nihaonana : 08 


TOVANA 2 : LISITRY NY OLONA NIHAONANA
	N°
	Anarana sy fanampiny
	Isan’ny olona ao an-trano
	Fanamarihana

	 AMBODIVOANJO

	01
	RAOLINIRINA Martine
	09
	Tsy manambady– mpikarama tsy manana tsny

	02
	HAJANIAINA Marie Agnès
	05
	Manambady –Mpivarotra manera 

	03
	RASOANANDRASANA Vaonirina
	05
	Mpikarama – Loham-pîanankaviana (tsy miasa ny vadiny)

	04
	RAZAFIARISAONA Samuel
	04
	Mpamboly légioma tsy manatany– mpanao trano

	05
	RAKOTONANDRASANA Justin
	10
	Mpamboly tsy manatany

	06
	LALA
	05
	Efa maty vady– Mpamboly légioma tsy manatany

	07
	RAMIANDRISOA Tahina Edward
	04
	Mpamboly légioma tsy manatany –mpiasan’nyfokontany

	08
	EDMOND
	09
	Mpamboly légioma tsy manatany– mpiambina gadra

	AMBOHIDRAZAKA

	09
	RAZANABOLONA Honorine
	06
	Manambady -  Mpamboly légioma tsy manatany 

	10
	MAMA LISY
	05
	Manambady - Mpamboly légioma tsy manatany

	11
	RAZAFINDRAMANANA Pauline
	06
	Manambady–  tompona tanimbary sy tany fambolena légioma sady mampanofa tany  

	12
	RAKOTOARIMANANA Jean de Dieu
	05
	Mpikarama any ivelany sy manao asa an-trano 

	13
	RALALASOA Justine
	05
	Mpamboly légioma tsy manatany

	14
	RAZAFIMAMONJY Lalao Augustine
	07
	Manambady - Mpamboly légioma tsy manatany

	15
	RAMANARIVO
	03
	Manambady - Mpamboly légioma tsy manatany

	16
	RAKOTOMALALA Josula
	05
	Mpitovo–  mpamboly tompona tany 

	17
	RASOANIRINA Joséphine
	08
	Manambady –mpanao biriky – mpambolyvary tsy manantany

	18
	RAZANADRAKOTO André
	03
	Manambady  – mpamboly tompona tany

	19 
	RAVAOARINOSY Berthine
	05
	Manambady - Mpamboly légioma tsy manatany 

	20
	RAMBELOSON Joseph
	06
	Manambady - Mpamboly légioma tsy manatany

	21
	HAJA
	Lefitra voalohany ny Ben’ny tanàna Alasora

	22
	RAMIARINJATOVO Harison Marc
	Lefitra faharoa ny Ben’ny tanàna Alasora

	23
	JEAN MARIE
	Filohan’ny Fokontany Ambohidrazaka

	24
	DIEU-DONNE
	Filohan’ny fokontany Ambodivoanjo

	25
	EDOUARD
	Mpikambana ao amin’ny CDF - Fokontany

	26
	JEANNOT FER
	

	27
	ANDRE
	

	28
	JOSULA
	


Mari-pitsarana ny fahantrana

· Tsy fananana tany azo ambolena 

· Tsy fananana fitaovam-pamokarana 

· Ireo izay tsy mihinam-bary in-telo isan’andro 

· Trano tsotra (trano mitafo bozaka, efa ela no naorina, biriky manta no nanaovana azy) Mikarama an-tsaha 

· Tsy manana fahafahana mitsabo (manantona mpitsabo nentin-drazana)

· Ambany ny fari-pahalalany (tsy mahay mahay mamaky teny sy manoratra, ambaratonga voalohany)

· Tsy fahafahana  manangona vola enti-miasa 

· Fahasarotana amin’ny fahazoana famatsiam-bola 

· Haavo sy faharetan’ny fitrosana mba ivelomana 

· Fahasarotana amin’ny fahazoana fampahalalam-baovao 
Mari-pitsarana ny manankarena

· Fananana tany azo ambolena  

· Fananana fitaovam-pamokarana (angadin’omby, omby miasa, moto pompe, pulvérisateur)

· Trano tsara,  vita biriky masaka sy mitafo fanitso na taila 

· Manao sehatr’asa hafa izay manome fidiram-bola mifanaraka amin’izany (indraindray any an-drenivohitra na miompy omby vavy be ronono na kisoa)
 

· Fahafahana mampiana-janaka any amin’ny sekoly tsy miankina any an-drenivohitra 

· Mora ny fahazoana ny fampahalalam-baovao (manana vata hafita lavitra, vata fandrenesam-peo, VCD, mamaky gazety) 

· Fahafahana mampanofa tany azo ambolena raha ilaina izany 

· Tsy dia mila manao fisamboram-bola 

Fisokajiana eo anivon’ny fiaraha-monina

Ireo tena mahantra : 

· Ireo izay tsy manana tany azo ambolena sy fitaovam-pamokarana 

· Voatery mivarotra ny heri-tsandriny. 

· Tsy manana fahafahana hanao fambolena 

· Zara fa mandray 1.200 Ariary isan’andro eo ho eo amin’ny ankapobeany raha mahita karama  (hoan’ny olona roa afaka miasa isam-piananakaviana). 

· Voatery mitrosa foana mandritry ny taona mba ivelomana 

· Ambany ny vola miditra antononony isam-pianankaviana (latsaky ny 400.00 ariary isan-taona). 

· Tsy manana fahafahana mitsabo satria lafo loatra ny fanafody. 

· Eo amin’ny 30 ka hatramin’ny 35%n’ny mponin’ireo fokontany roa no voakasik’io sakajy io.

Tsara manamarika arak’izay nambaran’ny olona taminay fa manaraka ny fahantrana hoan’io sokajy io.  

Mahantra : 

· Tsy manana tany azo ambolena, fa afaka manofa tanimbary  (1/3 hoan’ny tompony ary 2/3 hoan’ny namboly). 

· Manana fitaovam-pamokarana vitsivitsy, saingy afaka manofa na mindrana any amin’ny mpiray monina.

· Loharanom-bola kely, saingy tsy dia sahirana loatra raha vatany vao miakatra ny vokatra légioma. 

· Voatery mitrosa manditry ny 4 ka hatramin’ny 5 volana ao anatin’ny taona  (mandritry ny maitso ahitra). 

· Ireo fianankaviana tsy manana tany izay manana olona iray ao aminy miasa any amin’ireo orinasa afak’haba any Ambohimanambola na any an-toeran-kafa na manao asa hafa any an-drenivohitra (mpiambina)  

· Mpanangom-bokatra-mpanelanelana ireo vokatry ny voly légioma sy anana 

· Miezaka ny mandefa ireo zanany mianatra any amin’ireo sekolim-panjakana any Alasora (EF1 any Mahatsinjo sy CEG any Alasora). 

· Afaka mitsabo ireo marary any amin’ny CSB II any Alasora, izay kely ny vola aloa any. Na izany aza anefa dia alohan’ny andehanana any, dia voatery mivarotra fananana ireo olona tafiditra ao anatin’io sokajy io vao afaka makany (vata fandrenesam-peo, fitaovana samihafa…), satria tsy manana fahafahana manangom-bola izy ireo.  

· Eo amin’ny 20 ka hatramin’ny 25% n’ny mponin’ireo fokontany roa ireo no voakasik’io.

Tsy tena mahantra : 

· Manana tany azo ambolena (tanimbary na/sy tany ampiasaina ho tany fambolena légioma sy anana) miaraka na tsy amin’ny fitaovam-pambolena. 

· Afaka mandefa ny zanany any an-drenivohitra manohy ny fianarany. Raha sendra fahasahiranana, dia mampanofa ny taniny na ireo fitaovany ireo olona tafiditra ao anatin’ity sokajy ity. 
· Tsy manana fahafahana manangom-bola na dia manana loharanom-bola mivaingana ihany aza amin’ny alalan’ny varotra ny vokatry ny voly légioma sy anana eo amin’ny tany mirefy 30 ara isam-pianankaviana eo, sy amin’ny fisian’ny voka-bary mahavita ny fianankaviana eo amin’ny 6 volana ao anatin’ny taona. 

· Manana fahafahana mitsabo any amin’ny CSB II any Alasora. 

· Eo amin’ny 20 ka hatramin’ny 30%n’ny mponina ao amin’ireo fokontany roa no voakasik’izany.

Paik’ady entina miady amin’ny fiainana

- Fihenan’ny fatram-bary hohanina isan’andro, fa mbola mihinana in-telo isan’andro ihany 

Ireo tena mahantra dia tsy mihinam-bary in-telo isan’andro. Mangahazo na katsaka no hohanin’izy ireo amin’ny atoandro. Hoan’ny hafa kosa dia  dia mihinam-bary in-telo isan’andro ihany fa ahena ny fatram-bary hohanin’ny fianankaviana isaky ny mihinana. 

- Manangom-bokatra manelanelana hoan’ireo voly légioma sy anana 

- Ajanona mianatra ny ankizy manampy ny fianankaviana amin’ny alalan’ny fakana kitay na matsaka rano. 

- Manjono (amin’ny vovo, na fitana, na harato) 

- Varotra tany eny an-tanety (anaovana trano)

- Varotra na mampanofa tanimboly 

- Varotra ny vokatry ny fiompiana madinika (akoho amam-borona)

- Mangataka fanampiana any amin’ireo fianankaviana mipetraka any ivelan’ny faritra  

- Fitrosana any amin’ireo fianankaviana manana 

- Hoan’ny tanora : fikaramana an-tsaha (asa tany, fanomanana tanimboly anaovana voly légioma sy anana, manondraka) na manao asa hafa (tao-trano, fanadiovana, miasa amin’ireny orinasa afak’haba, miasa any an-drenivohitra toy ny mpiambina…) 

- Hoan’ireo vehivavy : miasa an-trano (manasa lamba, maka rano, manao raharaha an-trano) na miasa an-tsaha (manetsa, mitaona zezika, manondraka, miava…)  na koa manao sehatr’asa hafa (mitaona biriky, manao peta-kofehy, miasa any amin’ny orinasa afak’haba) 

- Hoan’ny lehilahy : manao asa madinika (fanadiovana, fanamboarana fefy) na mikarama an-tsaha (miasa tany, didy vary, fitaomana ny vokatra) na ihany koa manao asa hafa (manao sy mitaona biriky, tao-trano, mandrafitra…) 

Hanangana tontolo tsy misy fahantrana

Ny Tahiry Iraisam-pirenena momba ny Fampandrosoana ny Fambolena (Fonds international de développement agricole - FIDA), dia rafitra iray ao amin’ny Firenena Mikambana izay manana andraikitra manokana mba hamongarana ny fahantrana sy ny hanoanana amin’ireo tany an-dalam-pandrosoana. Amin’ny alalan’ny fampindramam-bola izay misy zana-bola faran’izay ambany sy amin’ny alalan’ny fanampiana ara-bola, ny Tahiry dia mamolavola sy mamatsy vola tetik’asa sy prgraman’asa izay manampy ireo mponina ambanivohitra sahirana mba hialan’izy ireo amin’ny fahantrana.

Nanomboka hatrany am-piandohana tamin’ny 1978, ny FIDA dia namatsy vola 8,7 tapitrisa dolara tamin’ny tekit’asa sy programa’asa amin’ny fampadrosoana ny tontolo ambanivohitra miisa 690, izay natao tamin’ny firenena 115 eran’izao tontolo izao. Ireo tetik’asa ireo dia nahafahan’ireo mpamokatra madinika, mpiompy, mpanjono, mpiasa tsy manan-tany, mpanao asa-tanana sy vondrona fototra, izay miisa 250 tapitrisa, nanatsara ny fari-piainany sy ny an’ireo fianakaviany.

Ny FIDA dia miasa miaraka amin’ireo mponina ambanivohitra sahirana, ny fitondram-panjakana, ireo mpamatsy vola, ireo fikambanana tsy miankina amin’ny fanjakana, sy ireo mpiara-miombon’antoka mba hahafahana miady any am-potony ny fahantrana. Amin’izany ady amin’ny fahantrana izany, ny FIDA dia mandray ny andraikiny tsy ho mpamatsy vola fotsiny, fa koa amin’ny fiarovana ireo mahantra ireo.

Iray amin’ny laharam-pahamehana ny FIDA dia ny fanampiana ireo mponina ambanivohitra sahirana mba hahafahan’izy ireo mivoatra sy manamafy ireo fikambanana misy azy ireo, ka hahafahan’ny maro amin’izy ireo, indrindra fa ny vehivavy, miaro ireo tombotsoany sy manafoana ireo sakana tsy hahafanany manatsara ny ho aviny. Amin’ny alalan’ny tetika izay ampiarina, ny FIDA dia manome azy ireo ny fahafahana manamboatra sy mitantana ny ho avin’izy ireo.

